
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 12 ta’ Lulju, 2018

Kawza Nru. 54

Rik. Nru. 176/17JRM

Albert CASSAR
VS

ENEMALTA CORPORATION u b’degriet tal-5 ta’ Mejju, 2017, Engineering
Resources Ltd assumiet |-atti tal-kawza

I-Qorti:

Rat ir-Rikors Mahluf imressaq fl1-24 ta’ Frar, 2017, li bih u ghar-ragunijiet
hemm imsemmija, l-attur jitlob lil din il-Qorti (a) ssib li d-decizjoni mehuda
mill-kumpannija mharrka fis-26 ta’ April, 2016, 1li biha I-attur ma nghatax d-
differenza dovuta lilu fil-paga bejn is-sena 2010 u Di¢embru 2013, hija ultra
vires, billi saret bi ksur tal-prin¢ipji tal-gustizzja naturali; (b) thassar |-istess
decizjoni; u (¢) tordna li I-kumpannija mharrka thallsu kull ammont dovut lilu
mill-2010 sal-2013 1i ma kienx thallas kif misthoqq u kif ukoll d-danni mgarrba

minnu minhabba ksur min-naha tal-istess kumpannija skond [-artikolu
469A(b)(i)(i1) tal-Kapitolu 12 tal-Ligijiet ta’ Malta. Talab ukoll I-ispejjez;

Rat id-degriet taghha tat-28 ta’ Frar, 2017%, li bih ordnat in-notifika lill-
kumpannija mharrka u tat direttivi lill-attur dwar it-tressiq tal-provi min-naha
tieghu;

Rat it-Twegiba Mahlufa mressqa mill-kumpannija mharrka fis-27 ta’ Marzu,
2017, li biha laqghet ghall-azzjoni attri¢i billi, b’mod preliminari, qalet 1i (a)
hija mhix ‘awtorita’pubblika’ kif imfissra fl-artikolu 469A tal-Kap. 12 ghaliex
mhix stabbilita b’ligi; (b) din il-Qorti m’ghandhiex jedd tissindika dan I-ilment
billi I-kwestjoni mertu ta’ din il-kawza ma tagax taht it-tifsira ta’ “eghmil
amministrattiv’ skond l-artikolu 469A(2), liema definizzjoni teskludi xi haga li
ssir bl-ghan ta’ organizzazzjoni jew amministrazzjoni interna fi hdan l-istess
awtorita pubblika; (¢) din il-Qorti m’ghandhiex setgha tisma’ din il-kawza billi
I-mertu ta’ din il-kwestjoni jaga’ fil-kompetenza tat-Tribunal Industrijali Kkif
imfisser fil-Kap. 452; (d) din il-kawza taqa’ taht 1-ambitu tal-artikolu 27 tal-
Kap. 452; (e) d-disposizzjoniiet tal-Artikolu 469A ma japplikawx meta I-mod
ta’ kontestazzjoni jew il-ksib ta’ rimedju dwar xi att amministrattiv jigi provdut
dwaru f’xi ligi ohra. Fil-mertu, lagghet billi ¢ahdet ix-xiljiet migjuba kontra
taghha u tghid li l-attur ma garrab ebda diskriminazzjoni u langas xi dannu;

Rat id-degriet taghha tal-5 ta’ Mejju, 20172, 1i bih u fuq talba maghmula mill-
kumpannija mharrka fis-27 ta’> Marzu, 2017°, awtorizzat lill-kumpannija
mharrka tassumi I-atti tal-kawza minflok il-Korporazzjoni Enemalta;

Rat id-degriet taghha tal-25 ta’ Mejju, 2017, 1i bih ordnat li gabel kull haga
ohra ssir trattazzjoni tal-ewwel erba’ eccezzjonijiet preliminari mressqa mill-
kumpannija mharrka, kif ukoll ghaddiet ghall-hatra tal-Avukat Maria Dolores
Gauc¢i bhala Assistent Gudizzjarju sabiex tisma’ I-prova marbuta mal-
imsemmija e¢¢ezzjonijiet preliminari;

Rat id-degriet taghha tal-15 ta’ Marzu, 2018°, 1i bih halliet il-kawza ghat-
trattazzjoni ta’ I-ewwel erba’ eccezzjonijiet preliminari;

Semghet it-trattazzjoni tal-avukati tal-partijiet (registrata)®;

Rat l-atti tal-kawza;

! Pagg. 19 — 20 tal-process
2 Pag. 32 tal-process

% Pag. 28 tal-process

* Pag. 45 tal-process

® Pag. 225 tal-process

® Pag. 226 tal-process

Rat id-degriet taghha tal-24 ta’ Mejju, 2018, li bih halliet il-kawza ghal-lum
ghas-sentenza dwar I-imsemmija e¢¢ezzjonijiet preliminari;

Ikkonsidrat:

Illi din hija azzjoni ta’ stharrig gudizzjarju ta’ decizjoni moghtija mill-
kumpannija mharrka f’ittra taghha tas-26 ta’ Awwissu, 2016, li biha gharrfet
lill-attur 1i ma kinitx gieghda tilga’ Iment li huwa kien ressaq maghha flI-2013
biex thallsu l-ammonti 1i kien jithallas angas mis-salarju li kien jisthoqqlu
jir¢ievi sa mill-2010. L-attur jghid li, wara hafna tahbit, inghata zieda fis-
salarju tieghu b’sehh mis-sena 2014, izda gie mc¢ahhad miz-zidiet li kienu
dowvuti lilu bejn is-sena 2010 u Di¢embru, 2013, jigifieri minn meta ha I-kariga
uffi¢jali ta’ Suprintendent tal-Avjazzjoni fi hdan il-Korporazzjoni mharrka.
Huwa jitlob li I-Qorti thassar id-dec¢izjoni mehuda fil-konfront tieghu u jinghata
dak li hu dovut mis-salarju li nzammlu, maghduda d-danni li garrab matul is-
snin minhabba 1-agir tal-Korporazzjoni mharrka;

I1li ghal din l-azzjoni, il-kumpannija mharrka tilga’ b’ec¢¢ezzjonijiet kemm
preliminari kif ukoll fil-mertu. Illi bhala e¢¢ezzjonijiet preliminari, galet li 1-
artikolu 469A tal-Kap ma jghoddx ghaliha billi hija ma tikkwalifikax bhala
‘awtorita” pubblika’ kif imfissra fl-artikolu 469A tal-Kap. 12 ghaliex mhix
imwaqqgfa b’ligi; illi 1-Qorti m’ghandhiex jedd tissindika din il-kawza billi 1-
kwestjoni ma taqax taht fit-tifsira ta’ “eghmil amministrattiv’ skond l-artikolu
469A(2), liema tifsira teskludi xi haga li ssir bl-ghan ta’ organizzazzjoni jew
amministrazzjoni interna fi hdan awtorita pubblika; li 1-Qorti m’ghandhiex is-
setgha tisma’ din il-kawza billi I-mertu ta’ din il-kwestjoni jaqa’ fil-kompetenza
tat-Tribunal Industrijali mfisser fil-Kap. 452 u minhabba l-artikolu 27 tal-istess
Kap. 452; u li, ladarba I-mod ta’ kontestazzjoni jew il-ksib ta’ rimedju dwar xi
att amministrattiv jigi provdut dwaru f’ligi ohra, 1-attur ma jistax jingeda
b’azzjoni taht l-artikolu 469A. Fil-mertu, lagghet billi ¢ahdet ix-xiljiet migjuba
kontra taghha u tghid li 1-attur la garrab diskriminazzjoni u langas ebda dannu;

llli s-sentenza ta’ llum qieghda tinghata dwar l-ewwel erba’ eccezzjonijiet
preliminari;

Ili ghal dak li jirrigwarda |-fatti rilevanti ghall-ec¢ezzjonijiet preliminari li
johorgu mill-atti jirrizulta li l-attur ilu jahdem mal-Korporazzjoni Enemalta
(gabel Enemalta) sa mis-sena 1980. Fis-sena 2008’ ha I-kariga ta’ designate
Suprintendent ta’ 1-Avjazzjoni, u fis-sena 2010° ha I-kariga ufficjali ta’

" Dok. “F” f'pag. 17 tal-process
8 Dok. “F1” f’pag. 18 tal-process

Suprintendent ta’ 1-Avjazzjoni mal-Enemalta. Is-salarju ta’ Suprintendent ta’ 1-
Avjazzjoni kien marbut ma’ skala sebgha (7);

[lli fI-2008 saret ri-organizzazzjoni tal-haddiema fi hdan il-Korporazzjoni li
kellha impatt fuq is-salarji taghhom, b’dan li s-salarji telghu ’il fuq f’qies mal-
iskali. Imma s-salarju mhallas lill-attur ma nbidilx. Dan jidher li gara
minhabba i I-ftehim kollettiv milhuq bejn 1-Korporazzjoni Enemalta
(Korporazzjoni) u t-Tagsima Kimika u Energija tal-General Workers’ Union
" Mejju 2008°, kien ikopri biss impjegati f’dan is-settur 1i jaqghu taht 1-iskala
tmintax (18) sa skala sitta (6). F’dak iz-zmien, l-attur kien megjus fi skala
hamsa (5), liema skala ma kinitx koperta bi ftehim kollettiv'?;

[1li, minhabba f’hekk u sa mill-2010, l-attur ressaq diversi ilmenti wahdu jew
permezz tal-Union li kienet tirrapprezentah™;

I1li minkejja li kien hemm c¢aqlieq iehor fl-organizzazzjoni tal-haddiema tul is-
snin?, is-salarju li kien jagla’ I-attur baga’ I-istess"?;

I1li b’sehh mill-25 ta” Awwissu, 2014, il-Korporazzjoni giet amalgamata fil-
kumpannija Enemalta p.l.c. (minn issa ’1 hemm imsejha “il-kumpannija”) b’dan
li filwaqt li I-Korporazzjoni waqfet tezisti, il-kumpannija bdiet titgies bhala I-
kumpannija li qed takkwista'®. Ghar-rigward I-impjegati tal-Korporazzjoni, il-
persuni mpjegati mal-Korporazzjoni gabel id-dhul fis-sehh tal-Kap. 536, gew
trasferiti u saru mpjegati ta’ Engineering Resources Ltd (minn issa ’l hemm
imsejha “ERL”)";

Ili £Novembru 2014, l-attur kien mgharraf 1i s-salarju tieghu kien ser ikun
marbut ma’ skala 5 b’sehh mit-30 ta’ Awwissu, 2014. Din id-decizjoni giet
riveduta mill-management tal-ERL, u s-salarju tal-attur gie marbut mal-
imsemmija skala 5 b’sehh mill-1 ta’ Jannar, 2014, L-attur sahaq li jithallas id-
differenza fis-salarju u jew fl-increments bejn is-sena 2010 u Di¢embru 2013,
1zda };management ta> ERL b’decizjoni tas-26 ta’ Awwissu, 2016, ¢cahadlu t-
talba™;

I1li fI-24 ta’ Frar, 2017, 1-attur fetah din il-kawza;

® Dok. “CA1” f'pagg. 158 — 220 tal-process

10 Ara x-xhieda ta’ Patrick Gauci f’pag. 93 tal-process

1 Dok. “B” sa Dok. “C” f'pagg. 7 sa pag. 14 tal-process

12 Ara Side Agreement between Engineering Resources Ltd and the General Workers’ Union f'pagg. 124 — 7 tal-process
3 Ara affidavit tal-attur f'pagg. 38 — 9 tal-process

¥ Ara Art. 3(3) tal-Kap. 536

5 Ara Art. 4(1) tal-Kap. 536

¥ Dok. “AA” f’pag. 153 tal-process

' Dok. “AB” fpag. 154 tal-process. Ara wkoll Dol. “JL” f pag. 131 sa pag. 135 tal-process

8 Dok. “D” f'pag. 15 tal-process

1% Ara x-xhieda ta’ Redent Balzan f’pagg. 48 — 9 tal-process. Ara wkoll Dok. “PG1” f’pagg. 58 — 74 tal-process

I1li dwar il-konsiderazzjonijiet legali marbuta mal-e¢cezzjonijiet taht ezami, irid
jinghad li dawn huma kollha mahsuba li jzommu lill-Qorti milli tgis fil-mertu I-
azzjoni tal-attur ghal raguni jew ghal ohra. L-ewwel wahda hi li d-decizjoni li
hadet ERL ma tikkostitwix “eghmil amministrattiv’ Kif mifhum u mfisser skond
it-tifsira moghtija fl-artikolu 469A, izda I-ilment tal-attur jikkostitwixxi
kwestjoni ta’ organizzazzjoni interna fi hdan l-istess kumpannija.  It-tieni
wahda hi li ERL mhix “awtorita pubblika” u ghalhekk ma tghoddx ghaliha
azzjoni ta’ stharrig gudizzjarju bhal dik 11 fetah I-attur, ghaliex bhala
kumpannija ma twaqqfitx b’ligi. It-tielet wahda hi li I-kwestjoni mertu ta’ din
Il-kawza taqa’ fis-setgha tat-Tribunal Industrijali (minn issa ’1 hemm imsejjah
“it-Tribunal). Ir-raba” wahda hi li, ladarba I-attur kellu rimedju effettiv
quddiem it-Tribunal, azzjoni taht I-Artikolu 469A ma tghoddx ghalih;

[lli 1-Qorti sejra tibda biex tqgis it-tieni, t-tielet u r-raba’ eccezzjonijiet
preliminari. Dawn l-e¢cezzjonijiet huma mibnija fuq id-dispozizzjonijiet tal-
artikolu 469A(4) tal-Kapitolu 12 tal-Ligijiet ta’ Malta li jghid 1i l-azzjoni ta’
stharrig gudizzjarju mahsuba f’dak I-artikolu ma tistax issir meta I-mod ta’
kontestazzjoni jew ta’ ksib ta’ rimedju dwar xi att amministrattiv partikolari
quddiem qorti jew tribunal jigi provdut dwaru f’xi ligi ohra;

i l-artikolu 469A(4) huwa eccezzjoni ghar-regola li I-Qrati ghandhom
gurisdizzjoni. Ghalhekk, jehtieg li tali sub-artikolu jitfisser f’sens dejjaq kemm
jista’ jkun biex ma jgibx fix-xejn I-ghan 1li ghalih il-legislatur dahhal din 1-
ghamla ta’ azzjoni revizorja fil-pro¢edura lokali. Kif diga’ nghad mill-Qrati
taghna, l-eskluzjoni tal-gurisdizzjoni tal-Qrati 1li jistharrgu ghemil
amministrattiv ghandha tkun gustifikata biss jekk il-Qorti tkun sodisfatta i, fil-
prattika, persuna kellha rimedju fejjiedi u xieraq disponibbli ghaliha u hija
naqset 1i tirrikorri ghalih bla raguni tajba® ;

i 1-Qorti tithem |i biex il-gurisdizzjoni tal-Qorti 1i tistharreg ghemil
amministrattiv titnehha, ir-rimedju taht xi ligi ohra moghti lill-persuna mgarrba
b’dak 1-ghemil irid ikun rimedju xieraq u, fuq kollox, effikaci®* . Irid jintwera
wkoll li I-persuna ma nqdietx bir-rimedju l-ichor b’mod kapri¢c¢uz, f’liema kaz
ma jkunx xieraq li, minhabba n-nuqqas taghha, mbaghad iddur ghall-kenn tal-
azzjoni ta’ stharrig gudizzjarju taht l-artikolu 469A. Bilkemm ghandu ghalfejn
jizdied jinghad li jaga’ fuq il-parti li tallega li kien hemm rimedju iehor
disponibbli ghall-persuna mgarrba biex tipprova kif imiss li tassew kien hemm
rimedju effettiv u li I-persuna nagset bla raguni tajba li tinqeda bih;

2 App. Civ. 6.5.1998 fil-kawza fl-ismijiet Bunker Fuel Oil Company Ltd. vs Paul Gauci et (mhix pubblikata) u App. Civ. 5.10.2001 fil-
kawza fl-ismijiet Cauchi vs Chairman Awtorita'tal-1ppjanar (Kollez. Vol: LXXXV.ii.943)

2 p A, PS 28.1.2004 fil-kawza fl-ismijiet Joseph Muscat et vs Chairman tal-Awtorita tad-Djar et (konfermata mill-Qorti tal-Appell fl-
24.6.2011)

[1li ma ghandux ikun hemm dubju li fejn rimedju alternattiv taht xi ligi specjali
ma jkunx disponibbli ghal xi persuna mhux bi htija taghha jew lil hinn mill-
kontroll taghha, ma jkunx xieraq li lil dik il-persuna jitnehhielha 1-jedd li titlob
lill-Qorti tistharreg 1-eghmil amministrattiv li minnu tilminta 1i garrbet xi hsara

jew pregudizzju®;

I1li ghalhekk il-Qorti ser tghaddi biex tqis jekk hux minnu jew le li I-attur kellu
rimedju tajjeb u effettiv taht id-dispozizzjonijiet ta’ ligi 1-ohra u jekk nagasx bla
raguni tajba li jinqgeda bih;

Illi I-ERL tghid 1i 1-mertu tal-kawza kif riflessa fit-tielet talba u r-ragunijiet
marbuta maghha, huwa dwar hlas ta’ xoghol ta’ valur ugwali li jaga’ taht 1-
ambitu ta’ 1-artikolu 27 tal-Kap 452 tal-Ligijiet ta’ Malta, u li tali Iment ghandu
jigi mistharreg mit-Tribunal li ghandu s-setgha esklussiva li jiddeciedi
kwestjonijiet bhal kaz tallum®;

Ili skond il-ligi, kull persuna li tallega li I-prin¢ipal ikun kiser, jew li I-
kondizzjonijiet tal-impieg ikunu jiksru d-dispozizzjonijiet tal-artikoli 27, fost
ohrajn, tista’, fi zmien erba’ xhur mill-ksur allegat, tipprezenta ilment quddiem
it-Tribunal u t-Tribunal ghandu jisma’ dak I-ilment u jwettaq dawk I-
investigazzjonijiet li jois xierqa®. L-artikolu 27 jaghti d-dritt lil kull impjegat
fl-istess klassi ta’ impieg, ghall-istess rata ta’ hlas ghal xoghol ta’ valur
indags;

Ili wara li rat it-talbiet ta’ 1-attur fir-rikors promotur u I-premessi li jwasslu
ghalihom, il-Qorti tasal ghall-fehma li l-e¢¢ezzjonijiet huma misthoqqa. L-
ilment ta’ l-attur huwa marbut mal-fatt 1i impjegati ohra fl-istess klassi jew
kategorija bhalu, anke jekk f’karigi inferjuri ghalih, gew agevolati minn zieda
fil-pagi minhabba tibdil fl-iskala li kienu jaqghu tahtha, filwaqt li hu baqa’ fl-
istess skala u ghaldagstant ma setax javvanza u b’konsegwenza li tilef dhul
finanzjarju ma’ medda ta’ snin. Mix-xhieda u dokumenti mressqga fil-process
jirrizulta li din kienet dovuta ghall-fatt li I-ftehim kollettiv bejn I-Korporazzjoni
u t-Tagsima relattiva li kienet tirrapprezenta ’lI-haddiema ma kienx ikopri |-
iskala li tahtha kien jaqa’ I-attur;

i I-ligi li tirregola impiegi u relazzjonijiet industrijali, taghti tifsira ghal
x’jitqies bhala klassi ta’ impieg. “"klassi" meta wZata fil-kuntest ta’ grupp jew
ta’ kategorija ta’ impjegati, ghandha tinftichem ghall-gruppi jew kategoriji
elenkati fi ftehim kollettiv: Izda fejn ma jkun hemm [-ebda ftehim kollettiv, jew
fejn ftehim kollettiv ma jipprovdix ghal gruppi jew kategoriji ta’ impjegati,

2p A GV 29.3.2004 fil-kawza fl-ismijiet Dr. Philip Galea et vs Tigne’ Development Co. Ltd. et
2 Ara art. 75(1)(b) tal-Kap 452
2 Art. 30 tal-Kap. 452 tal-Ligijiet ta’ Malta

allura ghandha tinftiechem ghax-xoghol maghmul jew mistenni [i jsir

indipendentement mit-titolu jew l-isem moghti lill-kariga 23,

[11i minkejja li I-attur ma hux kopert fil-ftehim kollettiv, bil-ligi xorta ghandu I-
jedd ghall-istess rata ta’ rimunerazzjoni ghal xoghol ta’ valur ugwali, u kemm-il
darba huwa gie m¢ahhad minnha, 1-ilment tieghu kellu u messu tressaq quddiem
it-Tribunal kif jipprovdi l-artikolu 30 tal-istess ligi;

[111 minhabba li 1-1igi taghti lit-Tribunal gurisdizzjoni esklussiva f’Certi kazijiet
(u I-ilment tal-attur jidher li jaga’ taht wiehed minnhom) biex jisma’ ilmenti
marbuta ma’ impjeg, dawn il-Qrati waqfu milli jiddeciedu kwestjonijiet marbuta
ma’ talbiet dwar kundizzjonijiet ta’ impieg®®. F’dan ir-rigward I-ilment tal-attur
jaga’ sewwasew taht materja 1i I-ligi espressament tghid li jmissu jkun
mistharreg mit-Tribunal, u ghalhekk is-setgha ta’ din il-Qorti li tgis l-istess
ilment — imqgar jekk migjub quddiemha fis-sura ta’ azzjoni ghal stharrig
amministrattiv — tittiched minnha favur l-istess Tribunal®’. Minbarra dan, is-
setgha moghtija lit-Tribunal 1i jisma’ u jistharreg ilment bhalma huwa dak tal-
attur f°din il-kawza tibga’ hajja sakemm il-kawza tad-diskriminazzjoni li
minnha jilminta (minhabba li azzjoni taht I-artikolu 27 tal-Kap 452 taqa’ taht
wahda;smill-azzjonijiet kontra d-diskriminazzjoni fuq il-post tax-xoghol) tibga’
tezisti”;

i fid-dawl ta’ dawn il-kunsiderazzjonijiet, il-Qorti hija tal-fehma li I-attur
kellu rimedju xieraq u effettiv taht id-dispozizzjonijiet ta’ ligi ohra biex
jindirizza l-ilment tieghu u jingeda bih;

Ili ladarba I-Qorti waslet ghal din il-fehma u ma tistax tkompli tisma’ din il-
kawza, ma tarax il-htiega 1i tghaddi biex tqis ukoll l-ewwel eécezzjoni
preliminari, ukoll ghaliex dik 1-ec¢ezzjoni ma xxellef bl-ebda mod is-siwi tal-
ec¢cezzjonijiet preliminari 1-ohrajn;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tilga’ t-tieni, it-tielet u r-raba’ ec¢c¢ezzjonijiet preliminari bhala misthoqqa
fil-fatt u fid-dritt, u ssib li din il-Qorti ma ghandhiex is-setgha li tisma’ 1-kawza
migjuba quddiemha mill-attur minhabba 1i 1-ilment tighu jaga’ fis-setgha ta’
tribunal ichor u minhabba li rimedju seta’ jinkiseb skond ligi ohra mill-istess
attur u mhux f’azzjoni ta’ stharrig gudizzjarju,

% Art. 2 tal-Kap. 452

% Ara per ezempju Kumm. 25.11.1988 fil-kawza fl-ismijiet Fenech Pace vs Bondin noe et (Kollez. Vol: LXXIL.iv.838), App. Civ.
5.10.2001 fil-kawza fl-ismijiet Avukat Dr. Carmelo Chircop vs Awtorita’ Marittima ta’ Malta

2" Ara App. Civ. 11.11.2011 fil-kawza fl-ismijiet Karmenu Vella vs General Workers’ Union

% App. Inf. PS 28.1.2008 fil-kawza fl-ismijiet Grezzju Azzopardi vs Public Broadcasting Services Limited

Tichad it-talbiet attri¢i; u

Tordna li l-ispejjez tal-kawza jithallsu mill-attur.

Moqgrija
Onor. Joseph R. Micallef LL.D.
Imhallef

Geraldine Rickard
Deputat Registratur

